
ترک اولونموش شهر

 ب����������ئ����������ر زام��������ان ائ���ن���س���ان���لارلا دول������و اولان ١ 
اورشلئم شهری،

نجه ده تک-تنها اوتوروب.
ائندی او دول بئر آرواد کئمی اولوب –

وئلایتلر آراسیندا بئر زامان اوجا ساییلان،
الِلر آراسیندا شاهزاده اولان،

بو شهر، نؤکرچئلئک ادئر.

گجه لر آجی-آجی آغلار،  ٢  
گؤز یاشلاری ائله یاناغی ائسلانار،

بوتون معشوقلارینین آراسیندان اونا 
تسلّی ورن یوخدور.

بوتون دوستلاری اونا خیانت ادئب، 
دوشمن اولوب.

یهودا ذئلّت آلتیندا، قوللوق آلتیندا،  ٣  
اسئرلئیه آپاریلیب؛

او، مئلّتلر آراسیندا یاشاییر،
آمّا اورادا راحاتلیق تاپماییب،

بو ائضطئراب آراسیندا، اونو تعقئب 
ادنلرئن هامیسی اونا چاتیبلار.

صحیونا گدن یوللار یاس توتور،  ۴  
چونکی بایراملارینا گلن یوخدور،

بوتون دروازالاری کئمسه سئز قالیب؛
کاهئنلری آه چکئر،

قیزلاری ذلئل اولوب،
او اؤزو ده آجی دیر،

دوشمنلری اونون اوستونه آغا اولوب،  ۵  
کامیاب یاشاییرلار؛

تقصئرلرئنئن چوخلوغونا گؤره
رب اونلاری بو ظولمه سالیب،
دوشمنلرئنئن گؤزلری قاباغیندا 
اؤولادلاری اسئر آپاریلیب.

صحیون قیزینین بوتون جاه-جلالی یوخ   ۶  
اولوب؛

اونلارین باشچیلاری اوتلاقسیز مارال 
کئمی اولوبلار،

طاقتسئز  قاباغیندان  ادنلرئن  تعقئب 
قاچیبلار.

اورشلئم سیخینتی ائچئنده آوارا گَزَرکَن،  7  
کچن گونلرده اولان بوتون ثروتئنی 

خاطیرلاییر،
خالقی دوشمنلرئنئن اَلئنه دوشَن واخت، 

کؤمه یئنه چاتان اولمادی.
دوشمنلری اونا باخدیلار،

ییخیلماغینا گولدولر.

اورشلئم بؤیوک گوناه ائشلَتدی،  ٨  
اونا گؤره ده نجئس بئر شی اولوب.

اونا حؤرمت ادنلرئن هر بئری
ائندی اونا خور باخیر،

چونکی اونو چیلپاق گؤروبلر،
او دا ائنله یئب، اوزونو یانا چِوئرئر.

نجئسلئیی اَته یئنده ائدی،  9  
گله جیئنی دوشونمه دی،

اونا گؤره ده قورخولو شکئلده ییخیلیب،
اونا تسلّی ورن یوخدور.
یارب، گؤر بو ذئلّتئمی،

چونکی دوشمن اؤزونو بؤیودوب.

دوشمن اونون بوتون ثروتی اوستونه   ١0  
اَلئنی اوزادیب،

چونکی گؤروب کی، مئلّتلر اونون 
مَقدَسئنه سوخولوبلار؛

او مئلّتلر کی، اونلارین گئرمه سئنی 
جاماعاتینین آراسینا قدغن اتمئشدئن.
بوتون خالقی زاری ییر، چؤرک آختاریر،  ١١  

جانلارینا قووّت آلماق اوچون

١ :١ – ١١  مرثئیه لر

ثروتلرئنئن عوضئنه آذوقه آلیرلار.
»یارب، ائندی باخ، حالیمی گؤر،

نجه ذلئل اولموشام.«

ای بوتون یولدان کچنلر،  ١٢  
بو ائش سئزئن اوچون مگر هِچدئر؟

باخین دردئمه، بونون کئمئسی مگر وار؟
منئم باشیما گتئرئلَن درد باشقاسیندا مگر 

اولار؟
رب قضبدن آلوولاناندا بو دردی باشیما 

تؤکدو.

یوخاریدان اود گؤندَ ردی،  ١٣  
سوموکلرئمه جک بو اودو یرِئتدی.

آیاقلاریم اوچون تور قوروب،
منی گری قایتاریب.

منی تک-تنها بوراخیب، بوتون گون 
طاقتدن سالیب.

پروردئگار تقصئرلرئمی منه یوغ ادئب،  ١۴  
اَلی ائله بئربئرئنه هؤروب،

اونلاری بوینوما کچئردیب،
طاقتئمی جانیمدان آلیب.

منی قاباغیندا دورا بئلمه دئیئم
ائنسانلارا تسلئم ادئب.

پروردئگار ائچئمده اولان ائگئدلرئن   ١۵  
هامیسینی
هِچه ساییب.

منئم ضئدّئمه بئر زامان تعیئن ادئب کی،
سِچمه ائگئدلرئمی قیریب تاپدالاسین.

باکئره یهودا قیزینی اوزوم سیخاندا اَزئب.

بونلار اوچون آغلاییرام،  ١۶  
گؤزلرئمدن یاش آخیر.

تسلّی ورن مندن اوزاقدیر،
جا نیمی تزه له یَن مندن اوزاقدیر.

اؤولادلاریم یالقوز قالیب،
چونکی دوشمن ظفر تاپیب.

صحیون اَللرئنی اوزادیر؛  ١7  
آمّا اونا تسلّی ورن یوخدور.

رب یعقوب نسلئنئن ضئدّئنه بو امرئنی 
ورئب:

»قوی اطرافیندا اولانلاری، اونون 
دوشمنی اولسونلار،

چونکی اورشلئم اونلارین آراسیندا 
نجئس اَسکئیه چِورئلئب.«

رب حاقلی دیر؛  ١٨  
چونکی من اونون امرئنه عوصیان 

اتمئشم،
ای بوتون خالقلار، قولاق آسین!

منئم چکدئیئم بو درده باخین،
باکئره قیزلاریم، جاوان اوغلانلاریم 

اسئرلئیه گدئب.

سِوگئلی لرئمی چاغیردیم،  ١9  
لاکئن منی آلداتدیلار؛

کاهئنلرئم، آغساقاّل لاریم جانا گلمک 
اوچون یمک آختارارکَن،

شهرئن ائچئنده هلاک اولدولار.

یارب، باخ، دارا دوشموشم،  ٢0  
جانیم عذابدان یانیر.

چوخ عاصئلئک اتمئشم،
بونا گؤره ده اوره یئم اوزولور.

باییردا قیلینج اؤلدورور،
اوِ ائچئنده اؤلوم یاشاییر.

نجه ناله چکدئیئمی اشئدئبلر،  ٢١  
آمّا منه تسلّی ورن یوخدور،

باشیما گلن بو بلادان بوتون دوشمنلرئمئن 
خبری وار،

١ :١٢ – ٢١  مرثئیه لر

 ٢ :١ کَتئل – بورادا عهد ساندیغی یا دا صحیون داغی معناسیندا ائشله نرَ.

سنئن بونو اتدئیئنه سِوئنئرلر،
کاشکی اعلان اتدئیئن گون گلسَیدی کی،

اونلار دا منئم وضعئیّتئمه دوشه لر.

قوی اونلارین اتدئکلری بوتون پئسلئکلر   ٢٢  
سنئن حوضورونا قالخسین؛

تقصئرلرئمه گؤره منه اتدئیئنی، اونلارا 
دا ات.

چونکی ناله لرئم چوخدور،
اوره یئم طاقتدن دوشوب.

اورشلئمئن ضئدّئنه تارینین قضبی

 پروردئگار صحیون قیزینا قضبله نرَکَن٢ 
نجه اونو هر طرفدن قارا بولود آلیب!

ائسرایئلئن شؤوکتئنی گؤیدن یرِه چیرپیپ،
قضبلَندئیی گون کَتئلئنی * یادا سالماییب.

پروردئگار آمان ورمه دن  ٢  
یعقوب نسلئنئن بوتون مسکنلرئنی اودوب،
قضبئنده یهودا قیزینین قالالارینی ییخیب،

اونلاری یرِله بئر ادئب،
مملکتی، باشچیلارینی آلچالدیب.

حئدّتلی قضبئنده ائسرایئلئن بوتون   ٣  
قووّه سئنی کؤکوندن کَسئب،

دوشمن قاباغیندا اونون اوستوندن صاغ 
اَلئنی گؤتوروب.

الِه بئل کی، یعقوب نسلئنئن آراسیندا،
اود کئمی هر یانی یاندیریب یاخیر.

دوشمن کئمی کامانینین یایینی چکئب،  ۴  
خصم کئمی صاغ اَلئنی قالدیریب،

بوتون گؤزه خوش گؤروننَلری اؤلدوروب؛
قضبئنی صحیون قیزینین چادیرینا آلوو 

کئمی تؤکوب.

پروردئگار دوشمن کئمی اولوب.  ۵  
ائسرایئلی اودوب؛

بوتون سارایلارینی اودوب،
قالالارینی وئران قویوب،

یهودا قیزینین ماتمئنی، فغانینی داها دا 
آرتیریب.

چارداغینی وئرانه باغلار کئمی قیریب   ۶  
تؤکوب،

گؤروش یرِلرئنی خارابالیغا چِوئرئب،
رب صحیونا تعیئن اتدئیی بایرام و سَبّت 

گونلرئنی یادلاردان چیخارتدیریب،
قضبئنئن آلوووندا پادشاه و کاهئنی تحقئر 

ادئب.

پروردئگار قوربانگاهینی ردّ ادئب،  7  
موقدّس مکانینی ترک ادئب.

سارایلارینین دووارلارینی دوشمن اَلئنه 
تسلئم ادئب،

اونلار بایرام گونونده اولدوغو کئمی،
ربئّن معبدئنده هارای چکئبلر.

رب نئیّت اتدی کی،  ٨  
صحیون قیزینین دووارینی داغیتسین.

اؤلچو ائپئنی اوزادیب،
داغیتماق اوچون اوندان اَل چکمه یئب.
قالا دووارینی، سدّئنی، ماتمه بورویوب،

ائکئسی بئرلئکده سولورلار.

اونون دروازالاری یرِه باتیب،  9  
چفته لرئنی قیریب آتیب،

پادشاهی، باشچیلاری یاد مئلّتلرئن 
آراسیندادیرلار،

شرئعته عمل ادئلمئر،
پیغمبرلرئنه ربدن آرتیق رؤیا گلمئر.

9: ١ :٢٢ – ٢  مرثئیه لر

صحیون قیزینین آغساقاّللاری یرِه   ١0  
اوتوروبلار، دئنمئرلر،

باشلارینا توز-تورپاق تؤکوبلر؛
اؤزلرئنی چولا بورویوبلر،

اورشلئمئن باکئره قیزلاری باشلارینی یرِه 
دئکئب.

آغلاماقدان گؤزلرئمئن نورو گِدئر،  ١١  
جانیم عذابدان یانیر؛

عزئز خالقیمین قیریلدیغینا گؤره 
اوره یئمدن قان آخیر.

او زامان کی، شهر میدانلاریندا
کؤرپه لرله اوشاقلار باییلیرلار.

شهر میدانلاریندا یارالی لار کئمی   ١٢  
هوشدان گِدَرکَن،

آنا قوجاغیندا جان وِرَرکَن،
آنالاریندان سوروشورلار:

»هانی چؤرک، هانی شراب؟«

ای اورشلئم قیزی، سنه نه دِیئم؟  ١٣  
سنی کئمئنله موقایئسه ادِئم؟

ای باکئره صحیون قیزی، سنی کئمه 
بنَزه دئم کی،

بونونلا من سنه تسلّی وره بئلئم؟
چونکی یاران دهنز قدر درئندئر،

سنه کئم شفا وره بئلر؟

پیغمبرلرئن سنئن اوچون یالان و   ١۴  
معناسیز رؤیالار گؤروبلر؛

خوشبختلئیئنی سنه قایتارماق اوچون
تقصئرلرئنی اوزه چیخارتماییبلار،

آمّا سنی آزدیرماق اوچون،
سنه یالاندان رؤیالار گؤروبلر.

یولدان کِچَن بوتون ائنسانلار اَل چالیب  ١۵  
سنی مسخره ادئرلر،
باشلارینی یلِله یئرلر.

اورشلئم قیزینا دیئرلر:
»بوتون دونیانین گؤزل لئک و شادلیق 
تمثئلی اولان شهر مگر بودور؟«

بوتون دوشمنلرئن سنی مسخره ادئرلر؛  ١۶  
فئته باسیرلار، دئش قیجیردیرلار،

دیئرلر »اونو اودموشوق،
گؤزله دئیئمئز گون یقئن کی، بو گوندور؛

اونا چاتمیشیق، اونو گؤرموشوک.«

رب اؤز ائراده سئنی یرئنه یتئرئب،  ١7  
قدئم زامانلاردا امر اتدئیی سؤزو حیاتا 

کچئردئب.
سنی آمان ورمه دن وئران قویوب،

دوشمنلرئنی سنئن حالینا سِوئندئرئب،
خصملرئنئن گوجونو آرتیریب.

خالقین اورکَلری پروردئگارا فریاد اتدی،  ١٨  
ای صحیون قیزینین دوواری!

قوی گجه-گوندوز سنئن گؤزلرئندن سل 
کئمی یاش آخسین،

دئنجَلمه،
آچ گؤزلرئنی، یومولماسین.

قالخ، گجه نئن قارانلیغیندا فریاد ات،  ١9  
گجه نؤوبه لری باشلایارکن

پروردئگارین حوضوروندا قلبئنی سولار 
کئمی آچیب تؤک.

اَللرئنی اونا آچ، اؤولادلارینین صاغ 
قالماسینی ائسته،

اونلار هر تئنئن باشیندا آجیندان 
هوشدان گدئرلر.

یارب، ائندی باخ، خالقینین حالینی گؤر!  ٢0  
کئمئنله بله رفتار ادئبسن؟

آنالار اوشاقلارینی، عزئز بالالارینی مگر 
یسِئنلر؟

 ٣ :٢٢ و یا »ربئّن سِوگئسی سایه سئنده یوخ اولمادیق.«

کاهئنلر، پیغمبرلر پروردئگارین موقدّس 
مکانیندا مگر اؤلدورولسونلر؟

جاوانلار، قوجالار توز-تورپاقدا،   ٢١  
کوچه لرده یاتیرلار.

باکئره قیزلاریم، ائگئدلرئم قیلینجدان 
کچئردئلئبلر.

قضبلَندئیئن گون اونلاری هلاک ادئبسن،
آمان ورمه دن قیریبسان.

قورخدوقلاریمی هر یاندان چاغیریبسان،  ٢٢  
الِه بئل، بایراما دعوت ادئبسن.

ربئّن قضب گونونده قاچیب-قورتولان 
اولمادی،

اونلارین آراسیندان صاغ قالان اولمادی،
اونلاری کی، دوغوب بؤیوتموشدوم،

اونلاری دوشمنئم هلاک اتدی.

جزا آراسیندا بئر اومئد

 من او آدامام کی،٣ 
تارینین قضب دَیَنه یئندن عذاب چکئرم.

او منی چکئب آپاریب،  ٢  
ائشیقدا یوخ، قارانلیقدا گَزدئرئب.

دوغرودان دا بوتون گون، دفه لرله اَلئنی  ٣  
اوستومه قالدیریب.

اَتئمی، دَرئمی چورودوب،  ۴  
سوموکلرئمی سیندیریب.

منی عذابلا، ذئلّتله ساری ییب،  ۵  
موحاصئره یه سالیب.

چوخدان اؤلوب-گِدنلر کئمی،  ۶  
منی ظولمتده ساکئن ادئب.

اطرافیمی هر طرفدن حاصارا آلیب،  7  
الِه کی، قاچا بئلمئرم؛

منی آغیر زنجئرلرله زنجئرله یئب.

حتاّ فریاد ادئب ائمدادا چاغیردیغیم زامان،  ٨  
او، دوعامین قاباغینی سدّ ادئر.

یوللاریمی یونما داشلارلا کَسئب،  9  
طرئقلرئمی دولاشدیریب.

منه آیی کئمی کمئن دوزَ لدئر،  ١0  
گئزلنَمئش آصلان کئمی دئر.

یوللاریمی آزدیریب، منی پارچالاییب؛  ١١  
چاره سئز حالا سالیب.

کامانینین یایینی چکدی،  ١٢  
منی اوخو اوچون بئر هدف اتدی.

اوخدانین اوخلارینی بؤیره یئمه ساپلادی.  ١٣  
خالقیمین گولوش هدفئنه دؤنموشم،  ١۴  

مضحکه لی نغمه ائله گون بویو منی اَله 
سالیرلار.

او، منی آجی لارلا دویوردوب،  ١۵  
منه دویونجاق یووشان سویونو ائچئرتدئرئب.

دئشلرئمی چینقیللا قیریب،  ١۶  
منی کول ائچئنه باسیب.

جانیمی سالاماتلیقدان اوزاق ادئب،  ١7  
یاخشیلیغی یاددان چیخارتدیم.

بونا گؤره دیئرم: »قووّتئم گدئب،  ١٨  
ربدن اومئدئم کَسئلئب.«

عذابیمی، سرگردانلیغیمی،  ١9  
یووشانی و آجی لاری یادا سال.

دوغرودان کی، جانیم اونلاری خاطیرلاییر،  ٢0  
جانیم ائچئمده سیخیلیر.

آمّا بونو خاطیرلادیقجا اومئدله نئرم؛  ٢١  

ربئّن مهرئبانلیغی دوغرودان اصلا تؤکَنمَز،  ٢٢  
چونکی اونون شَفقَتئنه نهایت یوخ. *

بونلار هر سحر تزه له نئر،  ٢٣  
سنئن وفادارلیغین بؤیوکدور.

جانیم دیئر: »رب منئم نصئبئمدئر«،  ٢۴  
بو اوزدن اونا اومئد باغلاییرام.

رب اونا بلِ باغلایانلارا،  ٢۵  
اونو آختارانلارا خیئرخاه دیر.

ربئّن نئجاتینی سَس سئزجه گؤزله مَک نه   ٢۶  
یاخشی دیر!

یاخشی اولار کی، ائنسان  ٢7  
یوغونو جاوانلیغیندا داشیسین.

قوی ساکئت اولوب تک باشینا اوتورسون،  ٢٨  
چونکی رب اونا یوک قویوب.
قوی آغزینی تورپاغا قویسون،  ٢9  

بلکه حله اومئد وار.
قوی ائجازه ورسئن کی، یاناغینا وورسونلار،  ٣0  

قوی ذلئلّئک ائچئنده بوغولسون.

چونکی پروردئگار ابدئلئک ردّ اتمز.  ٣١  
قم-قوصّه ورسه بلِه،  ٣٢  

مهرئبانلیغینین بوللوغونا گؤره شَفقَت 
گؤرسه در.

چونکی اورکَدن ائستیه رک بشر   ٣٣  
اؤولادلارینا عذاب ورمز،

هچ کئمی کَدَرلنَدئرمَز.

دونیاداکی بوتون اسئرلرئن آیاق آلتیندا   ٣۴  
اَزئلمه سی،

حاق-تاعالانین حوضوروندا ائنسانین  ٣۵  
اؤز حاقلاریندان محروم اولماسینی،
ائنسانین عدالتدن محروم اولماسینی  ٣۶  

پروردئگار مگر گؤرمَز؟

پروردئگار فرمان ورمه سه،  ٣7  
کئمئن ددئیی حیاتا کچر؟
مگر هم خیئر، هم ده شر،  ٣٨  

حاق-تاعالانین آغزیندان چیخماز؟
ائنسان، یاشایان ائنسان،  ٣9  

نه اوچون گوناهینین جزاسیندان شئکایتله نئر؟

قوی یوللاریمیزا دئقّتله باخاق،  ۴0  
اونلاری ائمتاحان ادَِک،

قوی ربهّ تزه دن اوز توتاق.
گؤیلرده کی تارییا اَللرئمئزی،  ۴١  
هم ده اورکَلرئمئزی آچیریق.

دیئرئک: »بئز تقصئرکاریق، عاصئلئک   ۴٢  
اتمئشئک،

بونو بئزه باغیشلاماییبسان.«

قضبه بورونوبسن، بئزی تعقئب ادئبسن؛  ۴٣  
آمان ورمه دن بئزی اؤلدوروبسن.

اؤزونو بولودلا اؤرتوبسن،  ۴۴  
الِه کی، اونلارین آراسیندان هچ دوعا 

کچمه سئن.
خالقلار آراسیندا  ۴۵  

بئزی زئبئله، فضله یه چِوئرئبسن.

بوتون دوشمنلرئمئز بئزئم ضئدّئمئزه  ۴۶  
آغیزلارینی آچیبلار.
دهشت و چوخور،  ۴7  

هلاکت و قیرغین باشیمیزا گلئب.
قیریلان خالقیمین قیزی اوچون،  ۴٨  

گؤزلرئمدن سل کئمی یاش آخیر.

دئنمه دن، دایانمادان گؤزلرئمدن یاش آخیر،  ۴9  
او زاماناجاق کی، رب گؤیلردن آشاغی   ۵0  

باخسین،
و اونلاری گؤرسون.

شهرئمده کی قیزلارین حالینی گؤردوکجه،  ۵١  
اوره یئم سیزلاییر.

دوشمنلرئم سببسئز منی  ۵٢  
قوش کئمی شئکار اتدئلر.

قویویا سالیب منی اؤلدورمیه چالیشدیلار،  ۵٣  
باشیمین اوستونو بئر داشلا اؤرتوبلر.

سولار باشیمدان آشدی،  ۵۴  
ددئم: »عؤمروم آخیرا چاتیب.«

یارب، آدینی او قویونون دئبئندن   ۵۵  
سَسله دئم.

سَسئمی اشئتدئن کی، باغیریردیم:  ۵۶  
»قولاغینی منئم ائستئغاثمه، ائمدادا چاغیران 

باغیرتیما باغلاما.«
سنی چاغیراندا یانیما گلدئن،  ۵7  

منه »قورخما« ددئن.

ای پروردئگار، جانیمین داعواسینی سن   ۵٨  
ادئبسن؛

حیاتیمی سن قورتاریبسان.
یارب، باشیما گتئردئکلری سئتمی   ۵9  

گؤروبسن؛
بو ائش باره ده حؤکمونو ور.

منه باغلادیقلاری بوتون کئنی،  ۶0  
منئم ضئدّئمه قورولان بوتون فَندلری 

گؤروبسن.

یارب، منه اتدئکلری حقارتی،  ۶١  
ضئدّئمه قوردوقلاری بوتون فَندلری 

اشئدئبسن.
ضئدّئمه اولانلارین دوداقلاری،  ۶٢  

اونلارین پیچیلتی لاری،
بوتون گون منئم ضئدّئمه دئر.

اونلارین اوتوروشونا-دوروشونا باخ،  ۶٣  
اونلارا مضحکه نغمه سی اولموشام.

یارب، اونلارین اَللرئنئن عمل لرئنه گؤره  ۶۴  
عوضئنی وره جکسن.

اونلارین قلبئنی عئنادکار ات،  ۶۵  
لعنتئن اونلارین اوستونه اولاجاق.

قضبئنده اونلاری قوواجاقسان،  ۶۶  

اونلاری ربئّن گؤیونون آلتیندان محو 
اده جکسن.

داغیلمیش اورشلئم

 قیزیل نجه ده توتقونلاشیب،۴ 
صاف قیزیل نجه پاریلتیدان دوشوب.

موقدّس داشلار هر کوچه نئن باشینا 
تؤکولوب.

صحیون اؤولادلاری ترَه زئیه قویولاندا  ٢  
صاف قیزیلدان قئیمتلی ائدی.

ائندی آمّا نجه ساخسی قابلار کئمی 
ساییلیرلار،

کوزه گرئن اَل ائشئنه برابردئرلر.

چاقاّللار بلِه، بالالارینا اَمجک ورئرلر،  ٣  
اونلاری اَمئزدئرئرلر.

آمّا خالقیمین قیزی رحمسئز اولوب،
صحرانین دَوه قوشلارینا اوخشاییر.

سود اَمن کؤرپه نئن دئلی،  ۴  
سوسوزلوقدان داماغینا یاپیشیر.

اوشاقلار یمک ائسته یئرلر، لاکئن ورن 
یوخدور.

اونلار کی، لذئذ یمکلری ییِئردئلر،  ۵  
ائندی کوچه لرده بوراخیلیبلار.

اونلار کی، قیرمیزی رنگلی پالتار گِیئب 
بؤیویَردئلر،

ائندی زئبئل لئیه بورونورلر.

چونکی خالقیمین قیزینین تقصئری  ۶  
سودومون گوناهیندان داها بؤیوکدور،

بو شهر اَل توخونمادان،
بئر آندا یرِله بئر اولدو.

نذئره لری قاردان دا تمئز ائدئلر،  7  
سوددن ده آغ ائدئلر،

 ۴ :٢0 یعنی »ائسرایئلئن پادشاهی«

ووجودلاری یاقوتدان دا قیرمیزی ائدی،
ظاهئرَن لاجورد داشینا بنَزه یئردئلر.

ائندی آمّا اوزلری کؤمور کئمی قارالیب،  ٨  
کوچه لرده هچ بئرئنی تانیماق اولمور،

دَرئلری سوموکلرئنه یاپیشیب،
سولوب، آغاج کئمی قورویوب.

بختور او آداملار کی، آجلیق قوربانی یوخ،  9  
قیلینج قوربانی اولدولار.

چونکی بونلار زَمئنئن محصولوندان 
محروم اولوبلار،

جانلاری اَرئیئب گدئب.

حتاّ لاپ قَلبی یومشاق آروادلار  ١0  
اؤز اَللری ائله بالالارینی پئشئرئردئلر.
خالقیمین قیزینین قیریلماسی اوچون

بالالاری اونلارا یمک اولدولار.

رب حئدّتئنی بوشالدیب،  ١١  
شئدّتلی قضبئنی یاغدیریب،

صَحیوندا بئر آلوو آلیشدیریب کی،
اونو پایاسیناجاق یاندیریب یاخیب.

یرِ اوزونون هچ بئر پادشاهی ائنانمازدی،  ١٢  
دونیانین ساکئنلری ائنانمازدی کی،

خصم و دوشمن اورشلئمئن دروازالاریندان
ائچه ری گئره بئلسئن.

پیغمبرلرئنئن گوناهی اوزوندن، کاهئنلرئنئن   ١٣  
تقصئری اوزوندن بو، باش وردی،

چونکی اونلار شهرئن اورتاسیندا 
صالحلرئن قانینی تؤکدولر.

کور کئمی کوچه لرده دولانیردیلار،  ١۴  

قانلا نجئس ائدئلر،
الِه کی، هچ کس اونلارین پالتارلارینا دَیه 

بئلمئردی.

اونلارا قیشقیریردیلار: »ای نجئسلر، ردّ   ١۵  
اولون!

ائتئلئن بورادان، بئزه دَیمه یئن، ردّ اولون!«
اونلار قاچقین، سرگردان دولانارکن

آیری مئلّتلر ددئلر:
»بونلار بورادا آرتیق بئزئمله قالماسینلار!«

ربئّن حوضورو اونلاری پرََن-پرََن سالیب،  ١۶  
اونلارا تزه دن نظر سالمایاجاق؛

اونلار کاهئنلره حؤرمت اتمه دئلر،
آغساقاّل لارا لوطف گؤرسدمه دئلر.

آمّا گئنه ده بوش یرِه کؤمک گؤزله مَکدن  ١7  
گؤزلرئمئز طاقتدن دوشدو،
بئزی قورتارا بئلمه ین مئلّتی
هِی گؤزله دئک، گلمه دی.

قدم به قدم آرخامیزدان تعقئب اتدئلر،  ١٨  
الِه کی، کوچه لرده گَزه بئلمئرئک.

آخیریمیز چاتدی، گونلرئمئز بئتدی،
عاقئبتئمئز آخیرا یتِدی.

بئزی تعقئب ادنلر  ١9  
گؤیلرده کی قارتاللاردان سورعتلی ائدئلر؛

داغلاردا بئزی تعقئب اتدئلر،
کمئن قوروب صحرادا بئزی گؤزله دئلر.

حیات نفسئمئز، ربئّن مسح اتدئیی *  ٢0  
اونلارین خندقلرئنده یاخالاندی،

حال بوکی دیئردئک: »اونون کؤلگه سئنده
مئلّتلرئن ائچئنده یاشایاجاغیق.«

ای عوص اؤلکه سئنده یاشایان ادِوم قیزی،  ٢١  
سِوئن، فَرَحلَن!

سن ده بو کاسادان ائچه جکسن،
مست اولوب، اؤزونو چیلپاق اده جکسن.

ای صحیون قیزی، تقصئرئنئن جزاسی   ٢٢  
آخیرا چاتیب،

رب سنی بئر داها اسئرلئیه گؤندَ رمیه جک،
لاکئن ای ادِوم قیزی،

او، سنئن تقصئرئنی جزاسینا چاتدیراجاق،
گوناهلارینی اوزه چیخارداجاق.

مرحمت اوچون یالواریش

 یارب، باشیمیزا گلنی یادا سال۵ 
بو خجالتئمئزی گؤر، بونا نظر سال.

ائرث تورپاغیمیز یاد الِلی لرئن اَلئنه کچئب،  ٢  
اوِلرئمئز اجنبی لره ورئلئب.

یتِئم قالمیشیق، آتاسیز قالمیشیق.  ٣  
آنالاریمیز دول آروادلارا دؤنوب.
سویوموزو پوللا آلیب ائچئرئک،  ۴  

پوللا اودون آلماغا مجبوروق.
بئزی قووالایانلار باشیمیزدان باسیرلار،  ۵  
یورولموشوق، بئزه راحاتلیق یوخدور.

دویونجا چؤرک یمک اوچون  ۶  
مئصئره، آشورا اَل آچمیشیق.

آتالاریمیز گوناه اتدئلر، لاکئن آرتیق   7  
یوخدورلار،

تقصئرلرئنئن جزاسی بئزه یوکلَندی.
قوللار بئزه حؤکمران اولوب؛  ٨  

بئزی اونلارین اَلئندن قورتاران یوخدور.
چؤلده کی قیلینجا گؤره،  9  

جانیمیزین باهاسینا چؤرک قازانیریق.
آجلیق بئزی یاندیریب-یاخدیغینا گؤره  ١0  

دَرئمئز قارالیب، کوره یه بنَزه یئر.
صَحیوندا آروادلارین،  ١١  

یهودا شهرلرئنده باکئره قیزلارین عئصمتئنه 
توخوندولار.

باشچی لار اَللرئندن آسیلیب،  ١٢  
آغساقاّللار حؤرمتدن دوشوب.

جاوانلار اَل دَیئرمانینی چکدئلر،  ١٣  
اوغلانلار اودون یوکلری آلتیندا 

هِل لنَدئلر.
شهر دروازاسیندا آغساقاّللار اوتورمور،  ١۴  

جاوانلار ساز چالماز اولوب.
اوره یئمئزدن شادلیق چکئلئب؛  ١۵  

رقصلرئمئز یاسا چِورئلئب.
باشیمیزین تاجی دوشوب،  ١۶  

! چونکی گوناه اتمئشئک. وای حالیمیزا
بونا گؤره اورکَلرئمئز طاقتدن دوشوب،  ١7  

گؤزلرئمئز قارالیب،
صحیون داغی اوچون کی، وئران قالیب،  ١٨  

اوستونده چاقاّللار گَزئب دولانیرلار.

حؤکم  ابده جک  یارب،  آمّا،  سن   ١9  
سوره جکسن،

سلطنت تختئن نسئل لر بویو سوره جک.

نئیه بئزی ابدئلئک اونودورسان؟  ٢0  
نئیه بئزی بو قدر اوزون ترک ادئرسن؟

بئزی اؤزونه قایتار، یارب، قاییداریق  ٢١  
گونلرئمئزی اوّلکی کئمی تزه له!

مگر ائنکی بئزی حوضوروندان کامئل   ٢٢  
آتیبسان،

بئزه حدسئز قضبلی سَن. 

٢٢: ۵ – ٢١: ۴  مرثئیه لر




